Darganfod Dyfrffordd Aberdaugleddau 
Mae Dyfrffordd Aberdaugleddau yn lle cyfareddol - perl go iawn i selogion hamdden morol. 
O nofio traeth i blymio, o gaiacio i badlfyrddio, o gychod modur i gychod hwylio, mae’n lle arbennig i bawb. Mae hefyd yn gartref i fywyd gwyllt anhygoel ac mae’n cael ei defnyddio gan rai o longau mwyaf y byd, gyda phawb yn rhannu'r un gofod. 
Manylion y Gystadleuaeth:  
Byddem wrth ein bodd yn gweld y Ddyfrffordd o’ch safbwynt chi. Mae croeso i bawb, ac mae gan bawb ei bersbectif unigryw. Ewch ati i greu’ch darn mewn unrhyw gyfrwng, a chyflwyno llun neu fideo o'ch gwaith celf. Byddwn yn cynnal cystadleuaeth newydd bob mis, pob un â'i wobr ei hun. 
Cadwch lygad ar y cyfryngau cymdeithasol ac edrychwch i weld beth yw’r gwobrau. Mae'n gored i unrhyw un sy'n caru'r Ddyfrffordd, p'un a ydych chi'n byw yma drwy'r flwyddyn neu’n ymweld am arhosiad byr. 
Gwobrau:
Gan fod diogelwch wrth wraidd popeth a wnawn, bydd ein gwobrau yn helpu i gefnogi defnydd diogel a chyfrifol o'r Ddyfrffordd. Gallwch ddisgwyl popeth, o siaced achub i hyfforddiant radio VHF. Wedi'r cyfan, mae mwynhau'r lle hardd hwn yn mynd law yn llaw â gofalu amdanom ni ein hunain a'n gilydd. 
Dyddiad cau:  
Diwrnod olaf y mis yw’r dyddiad cau, a bydd enillwyr y gwobrau yn cael eu cyhoeddi ganol y mis. 
Telerau ac amodau 
Mae cystadleuaeth Dyfrffordd 2026 yn cael ei hyrwyddo gan Borthladd Aberdaugleddau. Mae'r gystadleuaeth hon yn agored i ymgeiswyr 16 oed a hŷn; fodd bynnag, gall unigolion o dan 16 oed gymryd rhan gyda chydsyniad rhiant neu warcheidwad cyfreithiol. Rhaid i geisiadau fod yn waith gwreiddiol yr ymgeisydd ac adlewyrchu'r meini prawf a nodir ar dudalen cystadleuaeth ein wefan, dylent fod o ansawdd addas ac ni ddylent gynnwys unigolion oni bai eu bod wedi rhoi eu caniatâd, yn unol â deddfwriaeth diogelu data. Bydd delweddau nad ydynt yn bodloni'r meini prawf hyn yn cael eu gwrthod ac ni fyddant yn cael eu cynnwys yn y gystadleuaeth. Mae'r ceisiadau yn cau ar ddiwrnod olaf pob mis am 23:59. Bydd ceisiadau dilys a dderbynnir yn cael eu harddangos ar ein gwefan ynghyd ag enw cyntaf a llythyren gyntaf cyfenw'r ymgeisydd. Bydd yr enillydd yn cael ei ddewis gan banel beirniaid mewnol yn unol â meini prawf y gystadleuaeth. Mae'r holl benderfyniadau a wneir gan y beirniaid yn derfynol. Bydd yr enillydd yn cael ei hysbysu, a gellir rhannu pob cais at ddibenion cyhoeddusrwydd gan Borthladd Aberdaugleddau. Rydych chi'n cadarnhau, drwy lanlwytho'ch cais, eich bod yn cytuno i'ch cais gael ei ddefnyddio yn y modd hwn. Bydd y cystadleuydd buddugol yn derbyn gwobr sy'n gysylltiedig â defnydd diogel a chyfrifol o'r Ddyfrffordd fel siaced achub neu hyfforddiant i ddefnyddio radio VHF. Nid oes unrhyw ddewis amgen fel arian parod neu wobrau amgen ar gael. Mae penderfyniad y Porthladd yn derfynol, ac ni fydd unrhyw ohebu pellach. Gall y gystadleuaeth fod yn destun newid neu gael ei chanslo ar unrhyw adeg. 
Rwy'n cadarnhau fy mod dros 18 oed ac yn derbyn telerau'r gystadleuaeth. Gall pobl dan 18 oed gystadlu gyda chaniatâd rhiant/gwarcheidwad. Rwy'n deall y bydd fy ngwybodaeth bersonol yn cael ei defnyddio yn unol â pholisi preifatrwydd Awdurdod Porthladd Aberdaugleddau: 
www.mhpa.co.uk/privacy-policy. Rwy’n rhoi fy nghaniatâd i chi anfon e-bost ataf am bwy enillodd y gystadleuaeth ac anfon diweddariadau am Ddiogelwch y Ddyfrffordd ataf. Rwy'n deall y gallaf ddad-danysgrifio ar unrhyw adeg. 

